
Xülasə. Məqalə fonetika üzrə dil materiallarının öyrədilməsindən bəhs edir. Məlumdur ki, orta məktəb-

lər cəmiyyət üçün vətəndaşlar yetişdirir. Universitetlər isə ölkənin hərtərəfli inkişaf etməsi, qorunması, beynəl-

xalq aləmdə nüfuzunun artırılması, əhalisinin sağlamlığı, maariflənməsi və bu kimi işlərin həyata keçirilməsi 

üçün ixtisaslı kadrlar hazırlayırlar. Öyrənənlər bütün fənlər üzrə bilikləri məhz dil vasitəsi ilə ifadə etməli, başa 

düşməlidirlər. Bu mənada fonetika üzrə dil materiallarının şüurlu mənimsədilməsi mühüm şərtdir. 

Açar sözlər: dil materialları, fonetika, məktəb, hərtərəfli inkişaf 

 

Резюме. В статье речь идет о преподавании языковых материалов по фонетике. Известно, что 

средние школы воспитывают граждан для общества. Вузы готовят квалифицированные кадры для 

всестороннего развития и защиты страны, повышения ее авторитета на международной арене, здра-

воохранения, образования и так далее. Учащиеся должны выражать и понимать знания по всем пред-

метам посредством языка. В этом смысле сознательное освоение языковых материалов по фонетике 

является важным условием. 

Ключевые слова: языковые материалы, фонетика, школа, всестороннее развитие 

 

Summary. The article deals with the teaching of language materials on phonetics. It is known that 

secondary schools educate citizens for society. Universities train qualified personnel for the comprehensive 

development and protection of the country, increase its prestige in the international arena, public health, 

education and so on. Learners must express and understand the knowledge of all subjects through language. 

In this sense, the conscious mastery of language materials on phonetics is an important condition. 

Dil bəşər tarixinin, insan dühasının ecaz-

kar və hikmətli kəşflərindəndir. Hər bir xalq öz 

hisslərini, fikirlərini, təbiəti və cəmiyyəti idrak 

prosesindəki kəşflərini dil vasitəsi ilə ifadə edir 

və başqa xalqlara çatdırır. Eyni zamanda, onla-

rın kəşflərini dil vasitəsi ilə öyrənir. Beləliklə, 

dil xalqları yaxınlaşdırmış olur, xalqlar arasında 

mənəvi rabitə yaradır. 

Məlumdur ki, dil cəmiyyətlə bağlı olduğu 

üçün ictimai hadisədir və ünsiyyət vasitəsi kimi 

daim xalqın xidmətindədir. Məhz dil vasitəsi ilə 

insanların hər cür fəaliyyəti mümkün olur. Dili 

əmələ gətirmək üçün dil faktlarının müəyyən 

sistem üzrə tam halda birləşməsi tələb olunur  

[1, s.6]. 

Ümumiyyətlə, öyrənməyin yolu təhsildən 

keçir. Belə ki, təhsil cəmiyyəti gələcəyə aparan 

bir mexanizmdir. Azərbaycan Respublikasının 

milli təhsil sistemindəki yeniliklər, cəmiyyətin 

sosial-siyasi sistemindəki dəyişikliklərlə bağlı-

dır. Vətəndaş cəmiyyətinin qurulduğu bir dövr-

də təhsilin innovasiyaları sahəsində tədqiqatla-

rın aparılması, inkişaf etmiş qabaqcıl ölkələrin 

təhsil sistemində qazanılmış yeniliklərin Azər-

baycan təhsil sisteminə gətirilməsinin təmin 

olunması sahəsində işlərin gücləndirilməsi tələb 

olunur [2]. 

Orta məktəblər cəmiyyət üçün vətəndaş 

yetişdirir. Universitetlər isə ölkənin hərtərəfli 

inkişaf etməsi, onun qorunması, beynəlxalq 

aləmdə nüfuzunun artırılması, əhalisinin sağ-

lamlığı, maariflənməsi və bu kimi işlərin həyata 

keçirilməsi üçün ixtisaslı kadrlar hazırlayır. Bu 

baxımdan bəşər mədəniyyətinin formalaşmasın-

da universitetlərin rolu danılmazdır. Bəli, uni-

versitetlərin formalaşmasının özü də yüksək 

mədəniyyətin olmasından xəbər verən amildir. 

Onu da qeyd etməliyik ki, hər bir cəmiyyətin 

hərtərəfli inkişafında təlim-tərbiyə ocaqları, xü-

susilə də universitetlər mühüm rol oynamışdır. 

Hazırda dünyanın ən güclü inkişaf etmiş ölkələ-

ri daha yaxşı inkişaf etmiş təhsil müəssisələrinə 

– universitetlərə sahibdirlər. Bu da məlumdur 

ki, sürətli inkişaf edən və dəyişən cəmiyyətləri 

təmsil edən ölkələrdə universitetlər istər hazırla-

dığı kadrları, istərsə də elmi-texniki nəticələri 

ilə cəmiyyətin fəaliyyət sahələrinin müəyyənləş-

məsinə və sürətinə ciddi təsir göstərir. Bu məna-

da məktəbdə ana dili təlimi yüksək nəzəri səviy-

yədə təşkil olunmalıdır. Bu yüksək səviyyə, ilk 

növbədə, dilçiliyin dil haqqında elmi müddəala-

rına uyğunluqla müəyyən edilir. 

Öyrənənlər bütün fənlər üzrə bilikləri də 

məhz bu dil vasitəsi ilə ifadə etməli, bu dil vasi-

təsi ilə başa düşməlidirlər. Əgər öyrənənlərə ve-

rilən bütün bilik və bacarıqlar ana dilinin yaddaş 

süzgəcindən keçməyəcəksə, onun daimiliyin-

dən, əbədiliyindən danışmağa dəyməz. Deməli, 

dil üzrə verilmiş məlumatların şüurlu mənimsə-

nilməsi mühüm şərtdir. Müəllimlər dərslərdə 

məzmun standartlarından çıxış edərək təlimin 

məqsədini, ona əsasən dərsin forma və üsulları-

nı, təlim tapşırıqlarını, qiymətləndirmə meyarla-

rını və vasitələrini müəyyənləşdirməli, tərtib et-

dikləri cari planı reallaşdırmağa nail olmalıdır-

lar. Dərslər bütün şagirdlərin təlimə fəal şəkildə 

cəlb edilməsi, onların idraki, ictimai və fiziki in-

kişafının təmin olunması və lazımi səviyyədə 

stimullaşdırılması baxımından təlimin təşkilinə 

verilən tələblərə cavab verməlidir. Müasir təlim-

də Azərbaycan dili üzrə nitq bacarıqlarının for-

malaşdırılması və inkişafının mətn üzrə iş əsa-

sında qurulduğunu nəzərə almaqla nitq situasi-

yalarında öyrənənlərə həm dil qaydalarına keçi-

di təmin etmək, həm də bu qaydaları real nitqə 

tətbiq etmək üçün mənimsətmək lazımdır. Məhz 

Azərbaycan dilinin əsas didaktik vəzifəsi öyrə-

nənlərin şifahi və yazılı nitq vərdişlərini inkişaf 

etdirməkdir. Bu səbəbdən ilk olaraq fonetika, 

leksikologiya, söz yaradıcılığı (derivatologiya), 

morfologiya, sintaksis üzrə proqrama daxil edi-

lən və mənimsədilən dil qaydalarının nitq inki-

şafı üçün praktik əhəmiyyəti nəzərə alınmalı, 

mövzunun tədrisinə ayrılan vaxtdan səmərəli is-

tifadə olunmalıdır. Bu istiqamətdə müəllimin 

əsas məqsədi öyrənənlərin lüğət ehtiyatını, ədə-

bi tələffüz, orfoqrafik yazı, cümlə qurmaq və s. 

vərdişlərini inkişaf etdirməkdir. 

Hər hansı bir xalqın dili ümumbəşər dili-

nin bir formasıdır. Dil də şüur kimi qədimdir. 

Belə ki, dil insanların bir-biri ilə zəruri olaraq 

ünsiyyətə girmək ehtiyacından yaranmışdır. De-

məli, dil və təfəkkür ictimai əməkdən yaranmış 

olan ictimai hadisədir; bir-birinə təsir göstərərək 

cəmiyyətin inkişafına xidmət edir. 

Hər bir xalqın özünəməxsus dili olduğu ki-

mi, hər insanın da özünəməxsus dil bacarığı, dil 

qabiliyyəti vardır. Bu dil bacarığını, dil qabiliy-

yətini onlara öyrədən məhz ailədə valideynlər, 

məktəbəqədər təhsil müəssisələrində tərbiyəçilər, 

məktəbdə müəllimlər, sosial mühitdə ətrafındakı 

insanlardır. Müəllimin nitqi mütləq şəkildə ləhcə 

və şivələrdən fərqli olan ədəbi dilə yiyələnmək 

üçün şagirdlərə, tələbələrə nümunə olmalıdır. Be-

lə ki, ədəbi dil ümumxalq dilinin yüksək forması-

dır. Dilimiz dövlət sənədlərində, elm və sənət 

əsərlərində əsrin yüksək düşüncələrini təmsil 

edərək formalaşır, bədii əsərlərdə təkmilləşir, 

orta və ali məktəblərdə tədris edilir, cilalanır. 

Bütün xalqların ədəbi dilləri məhz belə 

meydana gəlmiş və inkişaf etmişdir.. 

Dil – faktları, arqumentləri, hissləri; ümu-

miyyətlə, iç dünya və kənar dünya haqqındakı 

informasiyanı ötürən verbal ötürücüdür. Dilçi 

alimlər şagirdlərin əqli inkişafında, nitqinin, əx-

laqi keyfiyyətlərin yaxşılaşdırılmasında ana dili 

təlimini əsas faktor, əsas amil kimi qiymətlən-

dirmişlər. 

Azərbaycan dili təliminin ən mühüm vəzi-

fəsi orfoqrafiya və durğu işarələri üzrə möhkəm 

vərdişlər aşılamaq, həmin vərdişlərin köməyi ilə 

onları qrammatik hadisələri şüurlu dərk etdir-

məyə alışdırmaq onlarda şifahi və yazılı nitqi 

inkişaf etdirmək, doğma dilə maraq və məhəb-

bət tərbiyə etməkdən ibarətdir. 

Elmlərin əsasını şüurlu mənimsətmək 

üçün şagirdlərin elmi məfhumlara yiyələnməsi 

çox vacibdir. Məfhum, adətən, hissi idrakı təşkil 

edən təsəvvür, qavrayış və duyğular əsasında 

yaranır, lakin məfhum abstrakt təfəkkürün bir 

forması olmaqla hissi idrakdan fərqlənir. Əgər 

hissi idrak formaları olan duyğu, qavrayış, tə-

fəkkür əşyaların yalnız xarici cəhətini əks etdi-

rirsə, məfhum onların daxili mühüm xüsusiyyət-

lərini əks etdirir. Belə ki, məfhum obyektiv ola-

raq ümumini əks etdirməklə yanaşı, müxtəlif 

dillərdə danışan insanlar üçün ümumi şəkildə 

əşya və hadisələrin mahiyyətini əks etdirir. Öy-

rənilmiş məfhumun şifahi və yazılı nitqə düzgün 

tətbiqi əsas şərtdir. Daha doğrusu, nitq və orfo-

qrafik təcrübə öyrənilmiş qrammatik nəzəriyyə-

nin əhəmiyyətini dərk etməkdə şagirdə kömək 

göstərir. Öyrənilənləri təcrübədə tətbiq etməyi 

bacarmaq biliyin şüurlu mənimsənilməsini, şa-

girdin ümumi inkişafını göstərir. 

Təlim prosesində ünsiyyət və mübadilə 

vasitəsi olan dilin inkişafı müasir ədəbi dil nor-

malarının şüurlu dərk edilməsi ilə əmələ gələn 

dil hadisələri asan başa düşülür, tələffüz və yazı 

qaydaları mənimsənilir, ədəbi dilin ayrı-ayrı üs-

lub xüsusiyyətləri öyrənilir. 

Müəllim Azərbaycan dili dərsində istifadə 

edilən metod və həmin metoddan irəli gələn pri-

yom, yol və iş növlərindən düzgün şəkildə, ya-

radıcılıqla istifadə etməyi bacarmalıdır. Bunlar-

dan istifadə məqamlarını müəyyənləşdirmək, la-

zım gəldikdə birini digəri ilə əvəz etmək əsas 

şərtlərdən biridir. Qrammatik çalışmalar dil ma-

terialını şüurlu mənimsətmək, şagirdlərə öz fi-

kirlərini həm şifahi, həm də yazılı nitqdə qram-

matik və üslubi cəhətdən düzgün və dəqiq ifadə 

edə bilmək vərdişi aşılayır. Şagirdlərin belə vər-

dişə yiyələnməsi bu sahədə semantik işlərin 

düzgün aparılması ilə yerinə yetirilə bilər. 

Şagirdlərə orfoqrafik cəhətdən düzgün ya-

zı vərdişləri aşılamaq həm çətin, həm də şərəfli 

vəzifədir, çünki düzgün yazı yazılı nitqin əsasını 

təşkil edir. Əvvəlcədən yadda saxlamaq lazım-

dır ki, şagirdlərə düzgün, savadlı yazı vərdişləri 

aşılamaq, onlara dilimizin orfoqrafik qaydaları-

nı mənimsətmək o qədər də asan məsələ deyil-

dir. Müəllim bu vəzifənin çətinliklərini əvvəlcə-

dən bilməli və bunlara qarşı təmkinlə mübarizə 

aparmağı bacarmalıdır. 

Yerli şivə ilə bağlı mənbələrə nəzər salaq. 

Bəzi yerli şivələrdə bir sıra daha möhkəm qay-

dalar vardır ki, bunlar yazı təliminə, xüsusilə 

bəzi sözlərin yazılışının öyrənilməsinə mənfi tə-

sir göstərir. Məsələn, Quba dialektində qoyun 

əvəzinə quyun, çoban əvəzinə çuban deyilməsi 

bu tipli sözlərin yazılışında çətinlik törədir. De-

məli, hər cür vərdiş kimi düzgün orfoqrafik vər-

diş də yalnız təmrinlərlə qazanıla bilər. 

Azərbaycan dili orfoqrafiya qaydaları o 

zaman daha şüurlu mənimsənilə və yadda qala 

bilər ki, həmin qaydalar əlaqəlı şəkildə fonetika, 

söz yaradıcılığı və morfologiya ilə bağlı şəkildə 

mənimsənilmiş olsun. Məsələn, saitlərdən danı-

şarkən fonetikada saitlərin orfoepiya və orfoqra-

fiya qaydalarının öyrənilməsi həm bu qaydala-

rın anlaşılmasına, yaddaşda möhkəmlənməsinə 

kömək edir, həm də saitlərin daha dərindən mə-

nimsənilməsi təmin olunur. 

Yeri gəlmişkən qeyd etməliyik ki, hər han-

sı səs və ya sözün tələffüz qaydalarını – orfoepi-

yasını öyrədərkən, bunu həmin sözün orfoqrafi-

yası ilə yanaşı şəkildə apardıqda, həm də həmin 

sözün orfoqrafiyasını öyrətmiş oluruq. Orfoqra-

fik cəhətdən düzgün yazı vərdişlərinə yiyələn-

məkdə dil dərslərində istifadə edilən müxtəlif ya-

zı işlərinin də müstəsna əhəmiyyəti vardır. 

Bildiyimiz kimi, qrammatik çalışmaları 

aparmaqda məqsəd verilmiş bilikləri möhkəm-

ləndirmək, faktlar, nümunələr toplamaq orfoqra-

fik vərdişləri möhkəmləndirmək, şifahi və yazılı 

qrammatik bilikləri müstəqil surətdə tətbiq et-

mək bacarığını aşılamaqdır. Qrammatik çalış-

maların köməyi ilə şagirdlərin qazandıqları bi-

liklər möhkəmlənir, dərinləşir, eyni zamanda, 

orfoqrafiya və nitq inkişafı sahəsində bir sıra 

vərdişlər aşılanır. Məlumdur ki, çalışmalar fikri 

əməliyyatın xarakterinə görə də müxtəlif olur. 

Şagirdlərdən verilmiş söz və cümlələri analiz və 

sintez etməyi, qarşılaşdırmağı, qruplaşdırıb təs-

nif etməyi tələb edən çalışmalardan da istifadə 

olunmalıdır. Çalışmaların belə müxtəlifliyi on-

ların düzgün seçilməsinin sistemlə və ardıcıl 

aparılmasını tələb edir. Çalışmalar üzrə aparılan 

səmərəli işlər dərsin yüksək səviyyədə keçməsi-

nə, biliyin yaxşı mənimsənilməsinə və şagirdlə-

rin ümumi inkişafına qüvvətli təsir edir. Onu da 

qeyd etmək lazımdır ki, aparılan qrammatik təh-

lillər də şagirdlərə yeni qrammatik məlumatı, 

qayda və qanunları öyrətmək üçün istifadə olu-

nan ən təsirli vasitələrdən biridir. Qrammatik 

təhlil şagirdlərə qrammatikadan aldıqları biliklə-

ri təcrübədə tətbiq etməyə imkan verir. Belə ki, 

qrammatik təhlil şagirdin diqqət və vərdişlərini 

nizama salır. Belə təhlil təkrar üçün, biliyi möh-

kəmləndirmək və yoxlamaq üçün ən yaxşı vasi-

tədir. Bu cəhətdən fonetik təhlil həm düzgün tə-

ləffüz qaydalarının, həm də savadlı yazının öy-

rənilməsinə həsr olunduğundan praktik olaraq 

çox böyük əhəmiyyət kəsb edir. Şagirdlər ana 

dilində səlis danışmağı özlərinə vəzifə borcu 

bilməlidirlər və bu istiqamətdə onlara nümunə 

ola biləcək adamlardan örnək götürməlidirlər. 

Ümummilli lider Heydər Əliyevin nitqi hamı-

mız üçün örnəkdir. Belə ki, söz bəşərin nəfəsi-

dir, fikri və düşüncəsidir. Bu mənada dahilərin 

nitqindən nümunə götürməyi bacarmaq bir vəzi-

fə borcumuz olmalıdır. 

Cəmiyyətin inkişafı, elmi-texniki tərəqqi, 

dövlətin inkişaf strategiyası kimi mühüm amillər 

təhsilin məqsəd və vəzifələrini, təlimin məzmu-

nunu, xüsusilə metodları və texnologiyasını yeni-

ləşməyə məcbur etmiş, bu yeniləşmə cəmiyyət 

quruculuğunun fəal amilinə çevrilmişdir [3]. 

Ulu Öndər yazırdı ki, cəmiyyətin inkişafı, 

elmi-texniki tərəqqi, dövlətin inkişaf strategiya-

sı kimi mühüm amillər təhsilin məqsəd və vəzi-

fələrini, təlimin məzmununu, xüsusilə metodları 

və texnologiyasını yeniləşməyə məcbur etmiş, 

bu yeniləşmə cəmiyyət quruculuğunun fəal ami-

linə çevrilmişdir [3]. 

Cavanşir, Babək, Şah İsmayıl Xətai kimi 

sərkərdə və dövlət xadimləri Azərbaycanın döv-

lətçilik tarixinin bütöv bir salnaməsini yaradıblar. 

Bu şəxsiyyətlərin şanlı ömür və fəaliyyət yolu 

xalqımızın vətənpərvərlik hisslərini gücləndirib, 

müstəqillik və dövlətçilik təcrübəsini zənginləş-

dirib, həyatımızın ən vacib, ümdə məqsədinə çe-

virib. Onların yaratdığı dövlətçilik ənənələri yüz-

illiklər boyu, o cümlədən XX əsr ərzində uğurla 

davam və inkişaf etdirilib [3. s. 249]. 

Cəmiyyətdə gedən ictimai, iqtisadi dəyi-

şikliklər, dünyada gedən qloballaşma, eləcə də 

elmi-texniki tərəqqi təhsilin ehtiyaclarını müəy-

yənləşdirən əsas amillərdir. Təlimin məzmunu-

na dair vacib sənədlərin ən ümdəsi insanın hü-

ququnu əks etdirən Azərbaycan Respulikasının 

konstitusiyası və Azərbaycan Respublikasının 

Təhsil Qanunudur. Təhsil qanunu normativ sə-

nəddir və Təhsil sisteminin fəaliyyəti onunla 

tənzimlənir. Bunlardan sonra isə tədris planı, 

proqram və dərsliklər gəlir və hər bir fənnin 

mövcudluğu tədris planından başlanır [4]. 

Biz xalq olaraq çalışmalıyıq ki, dilçi alim-

lərimiz dilimizin təravətini, ətrini, əbədiliyini və 

ölməzliyini əks etdirən yüksək elmi-nəzəri sə-

viyyədə yazılmış əsərləri ilə dünya dilçiliyində 

özlərinə layiq yer tutsunlar. 

Bu gün Azərbaycan təhsili Ulu Öndərin si-

yasi kursunu davam etdirən prezident İlham 

Əliyevin rəhbərliyi ilə özünün yüksək inkişaf 

mərhələsini yaşayır və xalqımız bu müqəddəs 

yolda öz ölkə başçısını daim dəstəkləyir. Dilimiz 

yaşayır, inkişaf edərək daha da zənginləşir və 

dünyanın diqqətini özünə cəlb etməyi bacarır. 
Problemin aktuallığı. Tədris prosesində tələ-

bələrin dil bacarıqlarını təmin edir, passivliyi aradan 

qaldırır, nitqi zənginləşdirir, çevikliyi artırır. 

Problemin yeniliyi. Fonetikanın imkanların-

dan istifadə auditoriyanı daha effektiv idarə edərək 

tələbələri dərsə cəlb etmək imkanı yaradır. 

Problemin praktik əhəmiyyəti. Qrammati-

kanın imkanlarından düzgün istifadə tələbə və şa-

girdlərin orfoqrafik və orfoepik vərdişlərə yiyələn-

məsi üçün praktik əhəmiyyət kəsb edir. 

